
ఆంధ్రసాహిత్యపరిషత్పత్త్రిక




సంపుటము 12









		
ఱిభరాజముల నెక్కి హేమలేపముల దూకొనుసర్వబంబరా(?) ల్గొంద ఱెక్కి

భీమసత్త్వము లైనవామీశతంబులపైఁ గొంద ఱెక్కి నృపాలగణిక

లసమపిశితవిశేషంబు లాపనములు, గుసుమఫలములుఁ బట్టించుకొని యరిగిరి

రాజు నిరుగడ రతిరాజు తేజు లనఁగ, సరసవాక్కుల నమృతపక్షములు గురియ.

	క.	
దండెత్తు మరునిగతి నా,ఖండలరిపునందనుండు గనుపట్టె మహీ

మండలకుండల మగుతరి, మండనివేశమున సకలసౌఖ్యోన్నతుఁడై.

	క.	
పిడియేనికెమొత్తము తన, బడిరా వైరావణంబు బలభిధ్వనిలో

నడరుక్రియఁ గనకకశిపుని, కొడు కుపవనవీథి నమరెఁ గొమ్మలుఁ గొలువన్.

	సీ.	
ఏడాకుపొన్నలు చోడుముట్టెడుచోట సురపొన్న విరితేని గురియుచోటఁ

జంద్రకాంతములు నిచ్చలుఁ గరంగెడుచోటఁ గపురంపుటరుఁగులు గలుగుచోటఁ

దరుణవాసంతికల్ దళ్లుగట్టెడుచోటఁ జిలుకబోదలు ముద్దుగులుకుచోటఁ

జలిగాడ్పువిసువులు తలలుసూపెడుచోటఁ గోయిల లిగురాకుఁగొఱుకుచోట

గర్వితస్మరచాపటంకార మఖిల, విరహిజనమోహనస్ఫూర్తిఁ బెరయుచోట

విపులవిహరణపరతంత్రవృత్తి హత్తి, విడిసె బ్రహ్లాదుఁ డుద్యానవీథినడుమ.

	చ.	
తొలకరి లేమెఱుంగు లనఁ దోయజగర్భుఁడు హేమపుత్రికా

వలుల సజీవభావమున వన్నియవెట్టె ననంగ నంగరే

ఖల విలసిల్లునంగనలు గబ్బున నిబ్బర మందికొల్వఁగా

వలపుల [1]రాచవానిచెలువంబున రాజతనూజుఁ డుండగన్.

	క.	
తరుణులకు నుపవనశ్రీ, కరుణించి యొసంగురత్నకనకాభరణో

త్కర మనఁగ వారు వారికి, ధరియించిరి ప్రసవకల్పితము లగుతొడవుల్.

	గీ.	
వనిత యొకతె కొమ్మ వంచి పూవులు గోయ, రాలె దనుజలోకపాలుమౌళి

గొన్ని యతఁడు కీర్తికుసుమముల్ శిరసున, నావహించి మించి యలరె ననఁగ.

	ఉ.	
ఇంతలె కాని నాకుచము లింతకు నెక్కుడు లేవు కామినీ

సంతతిలోన లేఁత నని సంజ్ఞ సురారికిఁ జేయుకైవడిం

గంతుని బెట్టకోల యొకకన్నియ మారెడుపండ్లు పాణిప

ద్మాంతరసీమ నించె సరసాగృతిఁ గందుకకేళి సల్పుచున్.

	క.	
మరుతూపు విభునిచూపుం, గరమూలములందు నొకటఁ గదలక నిలువ

న్విరు లరవిరిబాగున నొక, విరిబోఁడి నఖాంచలముల వేమఱుఁ జిదిమెన్.

	↑ రాచవారి

		 ఈ పేజీలో చివరి మార్పు 22 ఫిబ్రవరి 2021న 06:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

